
SOALAN NO. 80

Puan Alice Lau Kiong Yieng [ Lanang ] minta MENTERI PENDIDIKAN
menyatakan apakah biasiswa atau pinjaman yang telah dan akan
disediakan oleh Kementerian Pendidikan untuk dipohon oleh pelajar
institusi pelajaran tinggi awam dan juga swasta terutamanya bagi
mahasiswa dan mahasiswi yang mengalami kekangan kewangan.

JAWAPAN

Untuk makluman Ahli Yang Berhormat,

Pelaksanaan operasi tajaan biasiswa oleh Kementerian Pendidikan
Malaysia (KPM) adalah bagi memenuhi keperluan perkhidmatan di KPM
(sekolah, Kolej Komuniti, Politeknik, Kolej Matrikulasi dan 20 Universiti
Awam [UA]) selain daripada sebagai pemangkin laluan kerjaya pegawai
dalam perkhidmatan di KPM.

Walau bagaimanapun, KPM turut menyediakan biasiswa kepada kelompok
pra-perkhidmatan khususnya pelajar-pelajar di UA bagi memenuhi
keperluan perkhidmatan keguruan di sekolah-sekolah. Dua (2) program
biasiswa yang ditawarkan adalah seperti berikut:

1. Program ljazah Sarjana Muda Pendidikan di UA; dan
2. Skim Latihan Tenaga Kepakaran Pendidikan Khas di UA.

Selain daripada itu, KPM tiada menawarkan sebarang bentuk pinjaman
pendidikan ataupun sebarang program biasiswa kepada pelajar di Institut
Pendidikan Tinggi Swasta. Namun demikian, bagi meringankan beban
ekonomi pelajar dari keluarga berpendapatan di bawah kelompok B40,
KPM ada menyediakan bantuan kewangan khusus untuk pelajar-pelajar
asasi di 12 UA dan bantuan kewangan untuk pelajar kolej komuniti dari
kelompok B40.

RT13/80



